
1842an jaio zen Elduain, Gipuzkoan eta 1926an hil
Kolonbian. 
Apaiza eta gerrillaria zen. Karlismoaren aldeko
propaganda aktiboa egin zuen eta 1870an atxilotua izan
zen baina Ipar Euskal Herrira ihes egitea lortu zuen. 
 Espainian 1872an Hirugarren Kaslistaldia hasi zenean,
bueltatu zen baina ez zuen bere helburua lortu eta berriz
ihes egin zuen.
Gutxienez hiru aldiz izan zen atxilotua eta hiruretan
lortu zuen ihes egitea. 1873ko abuztuan atxilotu eta
ekarri zuten Aramaiora fusilatzeko. Gaurko udaletxearen
eraikinean zegoen kartzelan sartu zuten, baina berriro
ihes egitea lortu zuen, leihotik jaisteko izara batzuk
erabilita eta ondoren zenbait orduz Aixola ibaian sartuta
gorde zen, kanabera huts baten bidez arnasa hartuz.
Erdi hilik, baserritar batek erreskatatu omen zuen eta
Urdungio baserriko norbaiten laguntzarekin “Gantzako
atxan” ezkutatu zen. Gaur egun, Santa Cruz apaizaren
koba bezala ezagutzen da haitzulo hori.
Esaten denez, bertan egon zen hiru egunetan, Urdungio
baserriko Valentin Larrañagaren laguntza jaso zuen
bizirik irauteko.
Hiru egun ezkutatuta egon ondoren, Iparraldera ihes
egin zuen. 50 urte beranduago hil zen, Kolonbian.

Berak idatzitakoa
Aramaion

SANTA KRUZ
apaiza

H I S T O R I A  P A S A R T E A

Aramaion bizi izandakoaz idatzi
zuen, 1921ean, honela: “andik,
mendiko aitzulo batera eraman
ninduten. Elorrio alderago. Ara
etortzen zan artzai antzean mutiko
bat txilibitua joaz, neri jatekoa
ekartzera. Aitzulo orretan egon
nintzan iru egunez, eta andik zuzen
Prantzira jo nun: 24 ordutan 20
legua bide, iñon egonik egin gabe”.

Santa Kruz abadearen
koba

Gordeleku ona izan zuen abadeak,
erraza baita sarreraren aurrean
pasatzea eta ez konturatzea.
Bertara iristeko modu desberdinak
daude, baina lehen aldiz, dakien
norbaitekin joatea gomendatzen
da.
Hori bai, bertatik ikusten den
paisaiak merezi du!


